КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс збыльмӧдӧны ассьыныс уджнысӧ Коми Республикаын социальнӧя могмӧдан юкӧнын, субсидияясӧн грантъяс Коми Республикаса республиканскӧй сьӧмкуд тшӧт весьтӧ сетӧм йылысь
Россия Федерацияса сьӧмкуд кодекслӧн 78 статья серти да Коми Республикаса олысьясӧс социальнӧя могмӧдан политика збыльмӧдӧм могысь  Коми Республикаса Веськӧдлан котыр шуис:

1. Вынсьӧдны:
1) Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс збыльмӧдӧны ассьыныс уджнысӧ Коми Республикаын социальнӧя могмӧдан юкӧнын, субсидияясӧн грантъяс Коми Республикаса республиканскӧй сьӧмкуд тшӧт весьтӧ сетӧм вылӧ конкурс нуӧдан пӧрадок йылысь положение, 1 №-а содтӧдын индӧм серти;
2)  Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс збыльмӧдӧны ассьыныс уджнысӧ Коми Республикаын социальнӧя могмӧдан юкӧнын, субсидияясӧн грантъяс Коми Республикаса республиканскӧй сьӧмкуд тшӧт весьтӧ сетӧм вылӧ конкурс нуӧдан пӧрадок, 2 №-а содтӧдын индӧм серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ социальнӧй политика юкӧнын.

3. Тайӧ шуӧмыс вынсялӧ сійӧс примитан лунсянь.

Коми Республикалӧн

Веськӧдлан котырса Веськӧдлысь





В. Тукмаков
Сыктывкар

2015 во сора тӧлысь 2 лун

295 №

ВЫНСЬӦДӦМА

Коми Республикаса Веськӧдлан котырлӧн
2015 во сора тӧлысь 2 лунся 295 №-а шуӧмӧн
 (1 №-а содтӧд)

Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс збыльмӧдӧны ассьыныс уджнысӧ Коми Республикаын социальнӧя могмӧдан юкӧнын, субсидияясӧн грантъяс Коми Республикаса республиканскӧй сьӧмкуд тшӧт весьтӧ сетӧм вылӧ конкурс нуӧдан пӧрадок йылысь 
ПОЛОЖЕНИЕ
1. Тайӧ Положениеыс урчитӧ юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы Коми Республикаын социальнӧя могмӧдан юкӧнын удж збыльмӧдӧмкӧд йитчӧм рӧскодъяс вештӧм могысь субсидияясӧн грантъяс Коми Республикаса республиканскӧй сьӧмкуд тшӧт весьтӧ  сетӧм вылӧ конкурс нуӧдӧм кузя удж котыртан пӧрадок (водзӧ лӧсялӧмӧн – конкурс, грантъяс (субсидияяс).
2. Грантъяс (субсидияяс) сетӧны сьӧм тшӧт весьтӧ да мындаын, кутшӧмӧс урчитӧма Коми Республикаса республиканскӧй сьӧмкудйын лӧсялана финансӧвӧй во кежлӧ «Олысьясӧс социальнӧя дорйӧм» Коми Республикаса канму уджтаслысь «Йӧзӧс социальнӧя могмӧдан система» уджтасув олӧмӧ пӧртӧм кузя, мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 412 №-а шуӧмӧн.

3. Грантъяс (субсидияяс) сетӧны тайӧ Положение серти нуӧдӧм конкурслӧн кывкӧртӧдъяс серти.

4. Грантъяс (субсидияяс) сетӧны юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъясӧс пасйӧма урчитӧм пӧрадокын вот органын да кодъяс уджалӧны Коми Республикаын социальнӧя могмӧдан юкӧнын, кодъясӧс бӧрйисны конкурс серти, (водзӧ – грант шедӧдысьяс), кодъяс сетӧны татшӧм услуга сикасъяс:

1) социально-бытӧвӧйяс, кутшӧмъясӧс веськӧдӧма олӧмын социальнӧй услугаяс босьтысьяслысь олӧм бурмӧдӧм вылӧ;

2) социально-медицинскӧйяс, кутшӧмъясӧс веськӧдӧма социальнӧй услуга босьтысьяслысь дзоньвидзалун бурмӧдӧм да видзӧм  вылӧ дӧзьӧр котыртӧмӧн, дзоньвидзалун видзан мероприятиеяс нуӧдӧмын отсӧг сетӧмӧн, социальнӧй услугаяс босьтысьяс бӧрся налӧн дзоньвидзалунысь торксьӧмъяс аддзӧм вӧсна кадысь кадӧ видзӧдӧмӧн;

3) социально-психологическӧйяс, кутшӧмъяс серти кутасны отсавны социальнӧй юкӧнын ладмӧдчӧм вылӧ социальнӧй услугаяс босьтысьяслысь психологическӧй оланногсӧ бурмӧдӧмын;

4) социально-педагогическӧйяс, кутшӧмъясӧс веськӧдӧма социальнӧй услугаяс босьтысьяслысь бур кӧсйӧмъяс артмӧдӧм вылӧ, налысь прӧст кад котыртӧм вылӧ (гажъяс, экскурсияяс да мукӧд культурнӧй мероприятиеяс);

5) социально-правовӧйяс, кутшӧмъясӧс веськӧдӧма социальнӧй услугаяс босьтысьяслысь инӧдъяс да оланпасӧн урчитӧм кӧсйӧмъяс доръян юалӧмъяс кузя юридическӧй услугаяс босьтӧмын отсӧг сетӧм вылӧ.

Грантъясӧн (субсидияясӧн) вӧдитчӧны тайӧ пунктлӧн мӧд – квайтӧд абзацъясын индӧм нырвизьяс кузя рӧскод вештӧм могысь. 

5. Конкурс нуӧдӧмсӧ котыртысьӧн лоӧ Коми Республикаса удж да йӧзӧс социальнӧя доръян министерство (водзӧ – Министерство). 

6. Конкурсын участвуйтӧм вылӧ заявкаяс примитан кадколастсӧ, конкурс нуӧдан кадколастсӧ, грантъяслысь (субсидияяслысь) мындасӧ урчитӧ Министерство. 

Конкурс нуӧдан кадколаст, заявкаяс примитан кадколаст, грантъяслӧн (субсидияяслӧн) мында да грантъяс (субсидияяс) сетан условиеяс йылысь юӧрсӧ йӧзӧдӧны Коми Республикаса йӧзӧс юӧртан средствоясын да «Ӧтуввез» юӧртан-телекоммуникационнӧй везйын Министерстволӧн официальнӧй сайтын конкурсын участвуйтӧм вылӧ заявкаяс примитан кадколаст заводитчан кадпасӧдз, кутшӧмӧс урчитӧма Министерствоӧн, 5 уджалан лунысь оз сёрджык.

7. Грант (субсидия) босьтӧм вылӧ вӧзйысьны вермӧны грант шедӧдысьяс тайӧ Положениелӧн 1 пунктын индӧм йӧз пиысь, кодъяс такӧд тшӧтш лӧсялӧны грант (субсидия) сетан татшӧм условиеяслы:

1) Россия Федерацияса сьӧмкуд системалӧн сьӧмкудъясын да канму сьӧмкудйӧ пырттӧм фондъясын вот да мукӧд быть колана мынтысьӧм кузя кадысь кольӧм уджйӧзыс абу;

2) грант шедӧдысь серти вештысьны вермытӧм, бырӧдӧм, выль ног котыртӧм поцедураяс юӧртӧмыс абу;

3) грант шедӧдысьлысь эмбурсӧ абу арестуйтӧма либӧ сы вылӧ абу веськӧдӧма вот перйӧм Россия Федерацияса оланпастэчасӧн урчитӧм пӧрадокын;

4) уджалысьяслы удждон мынтӧм серти ӧти тӧлысьысь унджык уджйӧзыс абу;

5) тайӧ Положениелӧн 4 пунктын индӧм социальнӧй услугаяс сикасъяс серти Коми Республикаын социальнӧя могмӧдан юкӧнын удж збыльмӧдӧмын участвуйтӧмыс ас (корӧм) сьӧм тшӧт весьтӧ.

8.  Конкурсын участвуйтӧм вылӧ тайӧ Положениелӧн 6 пунктын индӧм кадколастӧ Министерствоӧ сетӧны грант (субсидия) босьтӧм вылӧ заявка (водзӧ − заявка), кытчӧ пырӧны татшӧм документъяс:

1) конкурсын участвуйтӧм вылӧ шыӧдчӧм форма серти, кутшӧмӧс вынсьӧдӧма Министерстволӧн тшӧктӧдӧн да йӧзӧдӧма «Ӧтуввез» юӧртан-телекоммуникационнӧй везйын Министерстволӧн официальнӧй сайтын сійӧс вынсьӧдан кадпассянь 5 уджалан лун чӧжӧн;

2) грант шедӧдысьлӧн котыртан документъясысь копияяс (юридическӧй кывкутысьяслы), кутшӧмъясӧс эскӧдӧма федеральнӧй оланпастэчасӧн урчитӧм пӧрадокын;

3) Ӧтувъя канму реестрысь выписка (юридическӧй кывкутысьяслы, асшӧр уджалысьяслы), кутшӧмӧс артмӧдӧма заявка сетан лунӧдз куим тӧлысьысь абу водзджык, грант шедӧдысь кӧ сетӧ сійӧс ачыс;

4) вот мынтысьӧн (ӧктасъяс мынтысьӧн, вот агентӧн) вотъяс, ӧктасъяс, пеняяс, штрапъяс, прӧчентъяс мынтӧм кузя кывкутӧмъяс збыльмӧдӧм йылысь справка форма серти, кутшӧмӧс вынсьӧдӧма Федеральнӧй вот службалӧн 2014 во сора тӧлысь 21 лунся ММВ-7-8/378@ №-а тшӧктӧдӧн, кутшӧмӧс лӧсьӧдӧма заявка сетан лунӧдз тӧлысьысь абу водзджык, грант шедӧдысь кӧ сетӧ сійӧс ачыс;
5) мыйкӧ дыра уджавны вермытӧмлун вылӧ да мамлункӧд йитӧдын социальнӧя страхуйтӧм вылӧ страхӧвӧй взносъяс мынтӧм кузя кывкутӧмъяс грант шедӧдысьӧн збыльмӧдӧм йылысь Россия Федерацияса социальнӧя страхуйтан фондлӧн Коми Республикаын дінму юкӧнсянь либӧ сылӧн мутас органъяссянь справка, кутшӧмӧс лӧсьӧдӧма бӧръя отчитайтчан кадпас вылӧ, грант шедӧдысь кӧ сетӧ сійӧс ачыс;
6) быть колана пенсионнӧя страхуйтӧм вылӧ да быть колана медицинскӧя страхуйтӧм вылӧ страхӧвӧй взносъяс мынтӧм кузя кывкутӧмъяс грант шедӧдысьӧн збыльмӧдӧм йылысь Россия Федерацияса пенсионнӧй фондлӧн Коми Республикаын юкӧнсянь либӧ сылӧн дінму юкӧнъяссянь справка, мый лӧсьӧдӧма бӧръя отчитайтчан кадпас вылӧ, грант шедӧдысь кӧ сетӧ сійӧс ачыс;

7) документ, кутшӧм эскӧдӧ грант шедӧдысьлысь шайта банковскӧй тшӧтлысь эмлун сьӧм вуджӧдӧм вылӧ тайӧ тшӧтлысь реквизитъяс индӧмӧн;

8) рӧскод смета Коми Республикаын социальнӧя могмӧдан юкӧнын удж збыльмӧдӧмкӧд йитчӧм тайӧ Положениелӧн 6 пунктӧн урчитӧм конкурс йылысь юӧрын индӧм кадколаст чӧжся рӧскод подулалӧмӧн.

Тайӧ пунктлӧн 1, 2, 7, 8 пунктувъясын индӧм документъяс грант шедӧдысь сетӧ ачыс. Юӧр, кутшӧм пырӧ тайӧ пунктлӧн 3-6 пунктувъясын индӧм документъясӧ, Министерство корӧ ведомствояс костын юӧртан ӧтувъя удж нуӧдан пӧрадокын шыӧдчысьӧн канму органъяслысь да организацияяслысь, кодъяслӧн веськӧдлӧм улӧ найӧ пырӧны, заявка сетан лунсянь 5 уджалан лун чӧжӧн, индӧм документъяссӧ кӧ грант шедӧдысь эз ачыс вай.

Грант шедӧдысьяс кывкутӧны наӧн конкурсын участвуйтӧм вылӧ Министерствоӧ сетан юӧрлӧн да документъяслӧн збыльлун вӧсна.

9. Заявкалысь став листсӧ колӧ вурны да дорвывтны. Заявкасӧ колӧ оформитны роч кыв вылын, пыртны сэтчӧ сылӧн составӧ пырысь документъяслысь лыддьӧг, вынсьӧдны грант шыӧдчысьлӧн печатьӧн да кырымавны грант шыӧдчысьлӧн уполномочитӧм мортӧн.

Документъяс, кутшӧмъясӧс грант шедӧдысь сетіс ачыс, оз бергӧдны.

10. Грант шедӧдысь вермӧ сетны заявкаяс тайӧ Положениелӧн 4 пунктын индӧм социальнӧй услугаяслӧн уна сикасъяс серти грантъяс (субсидияяс) босьтӧм вылӧ.

11. Конкурс дорӧ оз лэдзны заявкаяс, кутшӧмъяс оз лӧсявны тайӧ Положениелӧн 8 да 9 пунктса корӧмъяслы да кутшӧмъясӧс сетӧма тайӧ Положениелӧн 6 пунктын индӧм кадколастъяс торкалӧмӧн.

12. Заявкаяссӧ грант шедӧдысьяс сетӧны веськыда Министерствоӧ либӧ мӧдӧдӧны пошта связь организация пыр, мукӧд организация пыр, кутшӧм збыльмӧдӧ корреспонденция вайӧм, пошта пыр ыстӧмторъясӧн сетӧм йылысь юӧртӧмӧн да пуктӧмтор лыддьӧгӧн.

13. Заявка сетан кадпасӧн, кор сійӧс сетӧма грант шедӧдысь, лыддьыссьӧ заявкалӧн Министерствоӧ воан кадпас. Воӧм заявкаяссӧ пасйӧ Министерство налӧн воан лунӧ, мый йылысь грант шедӧдысьлы сетӧны гижсьӧг. Пасйӧм гижӧдӧ колӧ пыртны заявкасӧ пасъян номер, заявкасӧ примитан кадпас да кад. 

Заявкасӧ кӧ мӧдӧдӧма пошта связь организация пыр, мукӧд организация пыр, кутшӧм збыльмӧдӧ корреспонденция вайӧм, сійӧс сетан кадпаснас лыддьыссьӧ кадпас, кутшӧмӧс индӧма заявка босьтан места серти тайӧ организациялӧн штемпель вылын.

Заявкасӧ кӧ мӧдӧдӧма пошта связь организация пыр, мукӧд организация пыр, кутшӧм збыльмӧдӧ корреспонденция вайӧм, индӧм заявкасӧ пасйӧ Министерство Министерствоӧ сылӧн воан лунсянь. Пошта связь организация пыр, мукӧд организация пыр, кутшӧм збыльмӧдӧ корреспонденция вайӧм, мӧдӧдӧм заявка пасйӧм йылысь гижсьӧг мӧдӧдӧны шыӧдчӧмын индӧм инпас серти сійӧс пасъян лунсянь 2 уджалан лун чӧжӧн. 

14. Заявка пасъян лунсянь ӧти уджалан лун чӧжӧн сійӧс сетӧны Министерстволӧн тэчас юкӧдувлы, кутшӧм курируйтӧ конкурс нуӧдӧмсӧ (водзӧ  курируйтан юкӧд), сетӧм заявкалӧн тайӧ Положениелӧн 8 да 9 пунктъясӧн урчитӧм корӧмъяслы лӧсялӧмсӧ (абу лӧсялӧмсӧ) видлалӧм котыртӧм вылӧ.

Видлалӧм нуӧдан кадколаст оз вермы лоны унджык заявкалӧн курируйтан юкӧдӧ воан лунсянь 10 уджалан лунысь.

Заявкаыс кӧ оз лӧсяв корӧмъяслы, кутшӧмъясӧс урчитӧма тайӧ Положениелӧн 8 да 9 пунктъясӧн, либӧ сетӧма кадколастъяс торкалӧмӧн, кутшӧмъясӧс урчитӧма тайӧ Положениелӧн 6 пунктӧн, заявлениесӧ, кутшӧмӧс индӧма тайӧ Положениелӧн 8 пунктса 1 пунктулын, видлалӧм помалан лунсянь 2 уджалан лун чӧжӧн бергӧдӧны грант шедӧдысьлы бергӧдӧмлысь помкаяс индӧмӧн.

Грант шедӧдысь вермӧ мӧдысь сетны заявка тайӧ Положениеӧн урчитӧм пӧрадокын да кадколастъясӧ шыӧдчӧм бергӧдӧмлы подулӧн лоӧм помкаяс бырӧдӧм бӧрын. 
15. Заявкаыс кӧ оз лӧсяв корӧмъяслы, кутшӧмъясӧс урчитӧма тайӧ Положениелӧн 8 и 9 пунктъясӧн, курируйтан юкӧд видлалӧм помалан лунсянь 2 уджалан лун чӧжӧн лӧсьӧдӧ заявкалӧн индӧм корӧмъяслы лӧсялӧм йылысь кывкӧртӧд, кутшӧмӧс кырымалӧ курируйтан юкӧнса веськӧдлысь.

16. Курируйтан юкӧдлысь заявкаяс да кывкӧртӧдъяс сетӧны видлалӧм вылӧ Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс збыльмӧдӧны ассьыныс уджнысӧ Коми Республикаын социальнӧя могмӧдан юкӧнын, субсидияясӧн грантъяс сетӧм вылӧ конкурсын вермысьясӧс тӧдмалӧм кузя сӧветлы (водзӧ - Сӧвет), кутшӧмӧс котыртӧма Министерство бердын, курируйтан юкӧдӧн лӧсялана кывкӧртӧдъяс вӧчан лунсянь 2 уджалан лун чӧжӧн. 

17. Конкурссӧ нуӧдӧны сетӧм заявкаяссӧ Сӧветӧн видлалӧмӧн да вермысьӧс тӧдмалӧмӧн. Сӧвет йылысь положение, уджалан пӧрадок да Сӧветӧ пырысьясӧс вынсьӧдӧны Министерстволӧн тшӧктӧдӧн да йӧзӧдӧны «Ӧтуввез» юӧртан-телекоммуникационнӧй везйын Министерстволӧн официальнӧй сайтын сійӧс вынсьӧдан лунсянь 5 уджалан лун чӧжӧн.

18. Сетӧм заявкаяссӧ донъялӧны тайӧ Положение дорӧ содтӧд серти критерийяс да баллъясӧн донъялан лыд боксянь петкӧдласъяс серти.

19. Заявкаяссӧ донъялӧны тайӧ Положение дорӧ содтӧд серти урчитӧм быд критерий кузя Сӧветӧ пырысьясӧн сетӧм баллъяс ӧтвывтӧмӧн. Заявкаяс Сӧветӧн донъялан да ӧтлааститан подувъяс вылын  быд заявкалы сетӧны дорвыв номер пасъялӧм баллъяс мында ичӧтмӧм серти. Заявкалы, кутшӧм чукӧртіс медся уна балл, сетӧны медводдза номер. Вермысьӧн лыддьӧны заявка, кутшӧм босьтіс медся ыджыд балл лыд.

20. Сэк, кор конкурсын участвуйтӧм вылӧ заявкаясыс босьтісны ӧткодь балл лыд став критерийяс серти, медводдза номерсӧ сетӧны заявкалы, кутшӧмӧс пасйӧма мукӧдсьыс водзджык. 

21. Сэк, кор заявкасӧ сетӧма ӧти грант шедӧдысьӧн, татшӧм заявкасӧ видлалӧны да донъялӧны тайӧ Положение серти. Конкурс вылӧ сетӧм татшӧм заявкалӧн тайӧ Положениелӧн 8, 9, 19 пунктъясын урчитӧм корӧмъяслы да критерийяслы лӧсялігӧн татшӧм заявкасӧ лыддьӧны вермысьӧн.

22. Сэк, кор конкурс вылӧ абу сетӧма ни ӧти заявка, конкурсыс лыддьыссьӧ нуӧдтӧмӧн. Тайӧ случайын Министерство тӧлысь чӧжӧн юӧртӧ выль конкурс йылысь (та дырйи конкурслӧн объектыс оз вермы лоны вежӧма).

23. Грантъяс (субсидияяс) шедӧдысьяс лыдысь конкурсын вермысьясӧс индӧм йылысь помшуӧм примитӧ Сӧвет чукӧртчылӧм дырйи да сы серти оформитӧ сёрнигижӧд, кутшӧмӧс йӧзӧдӧ «Ӧтуввез» юӧртан-телекоммуникационнӧй везйын Министерстволӧн официальнӧй сайтын сійӧс оформитан лунсянь 5 уджалан лун чӧжӧн.  

24. Министерство Сӧветлӧн сёрнигижӧд подув вылын сёрнигижӧдсӧ оформитан лунсянь 3 уджалан лун чӧжӧн йӧзӧдӧ грантъяс (субсидияяс) сетӧм йылысь тшӧктӧд да гижӧмӧн юӧртӧ грант шедӧдысьяслы на серти примитӧм помшуӧм йылысь.
Юридическӧй кывкутысьяслы

 (канму (муниципальнӧй) учреждениеяс кындзи),

 асшӧр уджалысьяслы, кодъяс збыльмӧдӧны ассьыныс уджнысӧ

 Коми Республикаын социальнӧя могмӧдан юкӧнын,

 субсидияясӧн грантъяс

 Коми Республикаса республиканскӧй сьӧмкуд тшӧт весьтӧ

 сетӧм вылӧ конкурс нуӧдан пӧрадок йылысь положение дорӧ

СОДТӦД
Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс збыльмӧдӧны ассьыныс уджнысӧ

 Коми Республикаын социальнӧя могмӧдан юкӧнын, субсидияясӧн грантъяс сетӧм вылӧ конкурсын участвуйтӧм вылӧ заявкаяс баллъясӧн донъялан
 КРИТЕРИЙЯС ДА ЛЫДА ПЕТКӦДЛАСЪЯС
	Д/в №
	Донъялан критерийяс
	Донъялӧм

(баллъяс)

	1.
	Юридическӧй кывкутысь, асшӧр уджалысь ас (кыскӧм) сьӧмӧн участвуйтӧ лӧсялана удж нырвизь збыльмӧдӧмын (организациялӧн заявкаысь ӧтувъя мындаысь прӧчентъясын):                   

	1.1.
	1 %-ысь этшаджык                               
	1

	1.2.
	1 %-сянь 40 %-ӧдз  бӧръясӧ пыртӧмӧн
	2-сянь 41-ӧдз (быд содтӧд прӧчентысь содтӧны 1 баллӧн)

	1.3.
	40 % -ысь унджык
	50

	2.
	Юридическӧй кывкутысьлӧн, асшӧр уджалысьлӧн удж збыльмӧдӧм вылӧ эм жыр:

	2.1.
	Киын кутан инӧд серти                          
	50

	2.2.
	Вӧдитчан инӧд серти                                    
	30

	2.3.
	Кӧртымалан инӧд серти
	20

	3.
	Олысьясӧс социальнӧя доръян юкӧнын лӧсялана нырвизь кузя уджъяс вӧчӧмын да услугаяс сетӧмын эм опыт:

	3.1.
	1 воысь этшаджык
	3

	3.2.
	2 во
	6

	3.3.
	3 во
	9

	3.4.
	4 во
	12

	3.5.
	5 во да унджык
	25

	4.
	Уджалан места лыд (единица)

	4.1.
	2 - 3
	25

	4.2.
	4 - 7
	50

	4.3.
	8 - 15
	75

	4.4.
	16 да унджык
	100

	5.
	Уджалысьяслӧн тӧлысся шӧркодь удждонлӧн планируйтан мында (шайт)

	5.1.
	15 000-ӧдз бӧръясӧ пыртӧмӧн 
	25

	5.2.
	15 001-сянь 25 000-ӧдз бӧръясӧ пыртӧмӧн
	50

	5.3.
	25 001-сянь 35 000-ӧдз бӧръясӧ пыртӧмӧн
	75

	5.4.
	35 000-ысь унджык
	100

	6.
	Олӧм вылӧ условиеяс  (быд условиеысь  содтӧны 10 баллӧн)

	6.1.
	Жырйын ӧти морт вылӧ 10 кв.м-ысь абу этшаджык
	10

	6.2.
	Вермытӧмъяслӧн олӧм вылӧ жырйын йитӧм санузел
	10

	6.3.
	Социальнӧя могмӧдан учреждениеын бассейн
	10

	6.4. 
	Кӧляскаа вермытӧмъяслы олӧм вылӧ условиеяс
	10


Вынсьӧдӧма

Коми Республикаса Веськӧдлан котырлӧн

2015 во сора тӧлысь 2 лунся 295 №-а шуӧмӧн

 (2 №-а содтӧд)

Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс збыльмӧдӧны ассьыныс уджнысӧ Коми Республикаын социальнӧя могмӧдан юкӧнын, субсидияясӧн грантъяс Коми Республикаса республиканскӧй сьӧмкуд тшӧт весьтӧ сетӧм вылӧ конкурс нуӧдан 
ПӦРАДОК
1. Тайӧ Пӧрадокыс урчитӧ Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс збыльмӧдӧны ассьыныс уджнысӧ Коми Республикаын социальнӧя могмӧдан юкӧнын, субсидияясӧн грантъяс Коми Республикаса республиканскӧй сьӧмкуд тшӧт весьтӧ сетан правилӧяс (водзӧ –  грантъяс (субсидияяс) сетӧм вылӧ конкурслӧн бӧртасъяс кузя грантъяс (субсидияяс).

2. Грантъяс (субсидияяс) сетӧ Коми Республикаса удж да йӧзӧм социальнӧя доръян министерство (водзӧ – Министерство) Министерстволӧн грантъяс (субсидияяс) сетӧм йылысь тшӧктӧд серти, кутшӧмӧс примитӧма Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс збыльмӧдӧны ассьыныс уджнысӧ Коми Республикаын социальнӧя могмӧдан юкӧнын, субсидияясӧн грантъяс Коми Республикаса республиканскӧй сьӧмкуд тшӧт весьтӧ сетӧм вылӧ конкурс серти вермысьясӧс тӧдмалӧм кузя сӧветлӧн (водзӧ – Сӧвет) помшуӧм вылӧ подуласьӧмӧн, сёрнитчӧмъяс вылӧ подуласьӧмӧн.

Министерстволӧн грантъяс (субсидияяс) сетӧм йылысь тшӧктӧд примитсьӧ Сӧветлысь сёрнигижӧдсӧ оформитан лунсянь 3 уджалан лун чӧжӧн да йӧзӧдсьӧ «Ӧтуввез» юӧртан-телекоммуникационнӧй везйын Министерстволӧн официальнӧй сайтын сійӧс примитан лунсянь 5 уджалан лун чӧжӧн.
3. Министерство грантъяс (субсидияяс) сетӧм йылысь тшӧктӧд йӧзӧдан лунсянь 5 уджалан лун чӧжӧн конкурснӧй бӧрйӧмын вермыськӧд кырымалӧ грантъяс (субсидияяс) сетӧм йылысь сёрнитчӧм (водзӧ лӧсялӧмӧн – сёрнитчӧм, грант босьтысь). Конкурсын вермысь кӧ оз кӧсйы кырымавны сёрнитчӧмсӧ конкурслысь бӧртасъяс киритӧны, а сёрнитчӧмсӧ кырымалан инӧдсӧ сетӧны грант шедӧдысьлы, коді сетіс заявка, кутшӧмлы конкурслӧн бӧртасъяс серти сетӧма мӧд номер.

Сэк, кор конкурс вылӧ сетӧма ӧти заявка, конкурсын вермысь оз кӧсйы кырымавны сёрнитчӧмсӧ, конкурслысь бӧртасъяссӧ киритӧны. Министерство тӧлысь чӧжӧн юӧртӧ выль конкурс йылысь (та дырйи конкурслысь объектсӧ оз позь вежны).

4. Сёрнитчӧмлӧн формаыс вынсьӧдсьӧ Министерстволӧн тшӧктӧдӧн Коми Республикаса сьӧм овмӧс министерствокӧд сёрнитчӧмӧн да йӧзӧдсьӧ «Ӧтуввез» юӧртан-телекоммуникационнӧй везйын Министерстволӧн официальнӧй сайтын сійӧс вынсьӧдан лунсянь 5 уджалан лун чӧжӧн.

5. Сёрнитчӧмӧ колӧ пыртны:

1) грантӧн (субсидияӧн) вӧдитчӧм йылысь отчетносьт сетан пӧрадок, кадколастъяс да формаяс;

2) грант босьтысьлӧн кӧсйысьӧмыс Коми Республикаса йӧзӧс юӧртан средствояс пыр тӧдмӧдны Коми Республикаын олысьясӧс нуӧдан мероприятиеяс йылысь;

3) Министерствоӧн, Коми Республикаса сьӧм овмӧс министерствоӧн да канму финансӧвӧй контроль мукӧд органӧн грант (субсидия) босьтысьӧн найӧс сетан условиеясӧ, могъясӧ да пӧрадокӧ кутчысьӧм бӧрся видлалӧм збыльмӧдӧм вылӧ грант босьтысьлӧн сӧгласие;

4) сёрнитчан условиеяс торкалӧмысь либӧ абу збыльмӧдӧмысь сёрнитчысьяслӧн кывкутӧм.

6. Грантъяс (субсидияяс) сетӧны грант босьтысьяслы став мынданас ӧтпырйӧ либӧ юкӧнъясӧн сёрнитчӧмӧн да конкурснӧй документъяслӧн условиеясӧн урчитӧм пӧрадокын да кадколастъясӧ, но финансӧвӧй вося ӧшым тӧлысь 25 лунысь оз сёрджык, кор вӧлі примитӧма грант (субсидия) сетӧм йылысь помшуӧм.
7. Сьӧм, кутшӧмӧс босьтӧма Коми Республикаса республиканскӧй сьӧмкудйысь, кутшӧмӧс урчитӧма грантъяс (субсидияяс) сетӧм вылӧ, лоӧны торъя могаясӧн да найӧс оз позь видзны мукӧд мог вылӧ.
8. Грант (субсидия) торъя мог вылӧ видзӧм вӧсна кывкутӧ грант босьтысь.

9. Министерство, Коми Республикаса сьӧм овмӧс министерство  да канму финансӧвӧй контроль нуӧдысь мукӧд орган Россия Федерацияса сьӧмкуд кодекслӧн 3 пунктса 5 пунктув да 78 статьяса 5 пункт серти видлалӧны грант босьтысьлы грант (субсидия) сетан условиеясӧ, могъясӧ да пӧрадокӧ кутчысьӧмсӧ. 

10. Министерство видзӧдӧ грант (субсидия) торъя мог вылӧ да имитана видзӧм бӧрся да грант (субсидия) сетӧм йылысь сёрнитчан условиеясӧ кутчысьӧм бӧрся, та лыдын ветлӧмӧн прӧверитӧмӧн. Ветлӧмӧн прӧверкаяс нуӧдігӧн грант босьтысь сетӧ вӧдитчыны документъясӧн, кутшӧмъяс эскӧдӧны сьӧмлысь торъя мог серти видзӧмсӧ (та лыдын сёрнитчӧмъяс, тшӧтъяс, тшӧт-фактураяс, кассӧвӧй операция нуӧдӧм йылысь банклӧн пасйӧда мынтысян тшӧктӧмъяс, кассӧвӧй чекъяс, приходнӧй кассӧвӧй ордеръяс дорӧ квитанцияяс, тӧвар вылӧ накладнӧйяс, тӧвар вылӧ чекъяс, тӧвар (уджъяс, услугаяс) примитӧм-ыстӧм актъяс дорӧ). Министерство сьӧмсӧ торъя мог серти да имитана видзӧмсӧ прӧверитӧ отчётнӧй во бӧрся мунысь волӧн сора тӧлысь 1 лунысь оз сёрджык.

11. Грант босьтысь быд кварталӧ сетӧ Министерствоӧ грант (субсидия) сійӧс торъя мог вылӧ форма серти, кутшӧмӧс урчитӧма сёрнитчӧмӧн, видзӧм йылысь отчёт.

12. Грант босьтысь вермӧ юклыны да выльысь юклыны грантлысь (субсидиялысь) сьӧм видзан нырвизьяс костын, кутшӧмъясӧс индӧма Юридическӧй кывкутысьяслы (канму (муниципальнӧй) учреждениеяс кындзи), асшӧр уджалысьяслы, кодъяс збыльмӧдӧны ассьыныс уджнысӧ Коми Республикаын социальнӧя могмӧдан юкӧнын, субсидияясӧн грантъяс Коми Республикаса республиканскӧй сьӧмкуд тшӧт весьтӧ сетӧм вылӧ конкурс нуӧдан пӧрадок йылысь положениелӧн 4 пунктын, мый вынсьӧдӧма Коми Республикаса Веськӧдлан котырлӧн 2015 во сора тӧлысь 2 лунся 295 №-а шуӧмӧн (1 №-а содтӧд).

13. Торкӧма кӧ бюджетнӧй сьӧм, кутшӧмӧс босьтӧма грант босьтысьӧн грантӧн (субсидияӧн), кутшӧмъясӧс урчитӧма тайӧ Пӧрадокӧн, сетан условиеяс, сьӧм, кутшӧмӧс видзӧма абу торъя мог серти, грант босьтысьлы колӧ бергӧдны Коми Республикаса республиканскӧй сьӧмкудйӧ ас вӧля серти условиеяс торкалӧм аддзан лунсянь 10 календарнӧй лун чӧжӧн либӧ, оз кӧ кӧсйы, ёрд пыр Россия Федерацияса оланпастэчас серти.

14. Сёрнитчӧмӧн урчитӧм случайясын грантысь (субсидияысь) отчётнӧй финансӧвӧй воын абу видзӧм коляссӧ грант босьтысьлы колӧ бӧр бергӧдны Коми Республикаса республиканскӧй сьӧмкудйӧ тайӧ финансӧвӧй волӧн урасьӧм тӧлысь 1 лунӧдз кадколастын мынтысян реквизитъяс серти, кутшӧмъясӧс индӧма сёрнитчӧмын.

Кожевина 20 340 пас

